
   ATODIAD 8 
 

Cofnodion o sesiynau galw heibio ar-lein 
 
Hysbysebwyd y sesiynau galw heibio ar-lein ar gyfer y dyddiadau canlynol: 
 
• 09 Mai 2023 
• 17 Mai 2023 
• 05 Mehefin 2023 
• 08 Mehefin 2023 
 

Roedd hefyd opsiwn i ymgyngoreion gyfarfod â swyddogion y Cyngor ar-lein y tu 
allan i'r dyddiadau hyn.  



Rhaglen Ysgolion 
Cofnod Sesiynau Galw Heibio Ar-lein 

  
 

 
Sylwer: Nid trawsgrifiad yw’r canlynol, ond nodyn o’r cyfarfodydd a wnaed ar y pryd. 
 
Amlinellir y pwyntiau a godwyd yn y sesiynau, isod. 
 
Ysgol Gynradd Allensbank  
 
Codwyd y pwyntiau canlynol: 

• Rhiant i blentyn ag awtistiaeth. Poeni am newid i'r holl blant ond yn enwedig ei 
blentyn gan fod newid yn anodd i’r plentyn. 

• Magwyd yn mynd i ysgol mewn sir arall oedd yn hen ac mewn cyflwr gwael. Ar y 
pryd, roedd yr ysgol cyfrwng Cymraeg yn newydd ac yn cael yr holl arian. Mae'n 
ymddangos bod hanes yn ailadrodd ei hun. 

• Heb fod yn rhan o gynlluniau blaenorol yr ymgynghorwyd arnynt. Teimlo bod yn 
annheg - nid yw llawer o rieni yr ysgol yn siarad Saesneg. Byddai llawer o'r rhieni 
yn yr ysgol Gymraeg mewn sefyllfa well i roi eu barn. 

• Ansicr o'r hyn sy'n cael ei gynnig ac yn pryderu y byddai Allensbank yn dod yn 
ysgol Gymraeg. 

• Gall y daith i gerdded i safle Gladstone fod yn rhy bell i'w plant ifanc . 
• Holwyd am dynnu plant allan o'r ysgol a cholli eu lleoedd yn yr ysgol. Roedd yr 

ysgol wedi dweud y byddan nhw'n cael eu tynnu oddi ar y gofrestr os oedden 
nhw i ffwrdd am dros bedair wythnos. 

 
O dan y tri opsiwn a gynigir, byddai newidiadau sylweddol. Rhoddodd swyddogion 
sicrwydd y byddai'r newidiadau'n cael eu rheoli mewn modd sensitif.  Nid oes 
disgwyl penderfyniad tan fis Ionawr 2024, ac ni fyddai unrhyw symud yn cael ei 
gynllunio tan fis Medi 2025 felly byddai amser i greu cynllun manwl.  

Mae swyddogion yn trefnu dod i'r ysgol i siarad â rhieni ar ôl hanner tymor er mwyn 
annog eu mewnbwn, ac i geisio’u barn a'i chofnodi'n llawn.  

O ran yr hyn sy'n digwydd nesaf, mae'r safbwyntiau sy'n cael eu mynegi yn cael eu 
casglu.  Bydd cyfarfod cyhoeddus yn y Ganolfan Gymunedol, rhagor o sesiynau 
galw heibio, cyfarfodydd â llywodraethwyr a staff.  Bydd yr holl safbwyntiau a gesglir 
yn cael eu cyflwyno i Gabinet y Cyngor. 

Eglurodd y swyddogion y tri opsiwn. 
 
Yn ymgynghori ar newidiadau arfaethedig ond nid yw hyn yn golygu y bydd y rhain 
yn cael eu datblygu.  Bydd yr holl safbwyntiau a fynegir yn cael eu cyflwyno i Gabinet 
y Cyngor ac ni fyddai unrhyw newidiadau yn digwydd tan fis Medi 2025. Anogir 
rhieni'n gryf i fynegi eu barn. 



Dywedwyd nad oes sicrwydd y bydd lleoedd ar gael pan fyddan nhw’n dychwelyd. 
Rhaid ailymgeisio o leiaf bedair wythnos cyn y bydd angen iddynt fod yn ôl yn yr 
ysgol a sicrhau eich bod yn nodi’r dyddiad y bydd angen y lleoedd. 

Ysgol Glan Ceubal  

Mynegwyd pryderon ynghylch effaith bosibl y cynnydd arfaethedig i’r ddarpariaeth yn 
Ysgol Mynydd Bychan ar Ysgol Glan Ceubal. 

Fel ysgol un dosbarth mynediad, byddai gostyngiad yn nifer y disgyblion yn cael 
effaith sylweddol ar gyllideb yr ysgol a allai effeithio ar sefyllfa ariannol yr ysgol nes i 
unrhyw grŵp blwyddyn llai adael yr ysgol. 

Gellid ystyried cynyddu dalgylch Ysgol Glan Ceubal gan ei bod yn edrych yn fwy ar 
bapur nag ydyw gan fod y dalgylch presennol yn cynnwys ardaloedd mawr o barcdir 
heb gartrefi. 

Byddai unrhyw newidiadau i drefniadau dalgylch presennol yn destun ymgynghoriad 
ar wahân.  Mae'r Cynllun Strategol Cymraeg mewn Addysg yn cynnwys targedau i 
gynyddu'r nifer sy'n manteisio ar addysg cyfrwng Cymraeg; yn yr ardal ehangach nid 
oedd digon o leoedd gwag cyfrwng Cymraeg i ganiatáu ar gyfer twf cyfrwng 
Cymraeg ac ni fyddai newidiadau i ddalgylchoedd yn cefnogi ehangu.   

Y disgwyl oedd y byddai ysgolion yn ceisio cynhyrchu galw ychwanegol am addysg 
cyfrwng Cymraeg o'u dalgylchoedd eu hunain.  

